
Euskaldunak Arjentina’n 

Omen aundiko zenbait euskaldun 
argiraturik lenago 
zenbateraño goititu ziran 
kondairan jarriya dago; 
geroztik ere iñor ez da igo 
gutarrak baño gorago: 
beren izenak dira lan ontan 
jar leizken baño geyago. 

Ez Arjentina’n bakarrik, baizik 
beste dierri askotan, 
chit jakiña da, euskal- semeak, 
Amerika zabal ontan, 
beren ekintzaz miraristurik, 
nola dauzkaten abotan; 
au ikusirik postutzen gera 
gu, bein baño geyagotan. 

Legeemalliak, arraiyakiñak, 
eta gudari trebeak, 
merkatari ta nekazariyak, 
larre ta elejabeak, 
otsankidari ta sendakiñak, 
langille paregabeak, 
lur eder ontan, ziran ta dira 
beti, Aitorren semeak. 

Oraiñ eun urte, ta askoz geroztik, 
jachi ziranak lurpera, 
burubak jaso ta begiratu 
albalezate onera. 
gaur ez luteke chinistatuko 
au dala lur ura bera, 
zergatik gauzak aldatu dira 
arratsetik egunera. 

Lengo eremu zakartsu asko, 
gaur jantzirik belar berdez, 
ikusten dira beteak zaldiz, 
abelgorriz eta artaldez; 
bukaerik ez duten soroak, 
artoz, gariz, nai dan alez 
inguratubak, beren bordakiñ, 
jauregiz eta echaldez. 

Len chabolikan etzan tokiyan, 
erri politen biziya 
agertutzen da, sal-erosiko 
eche bikañez jantziya; 
burnibideak alde danetan, 
nola nai uri bereziya, 
ta, Buenos Aires, danen gañean 
euskaldun batek asiya. 

Indar aundiyak artu ditu ta 
nozki ez liteke galdu, 
bailan oraindik ¡ain da zabala! 
lan berri asko beardu. 
Lur onek daukan etorkizuna 
iñork esagutzen al du, 
zenbateraño irichiko dan 
onela jarraitzen badu. 

Aurrerapen au otsanditseko 
lenbiziko eunki-mugan, 
ikusten degu mundu guztiyak 
zenbat parte artzen duban; 
gu, euskaldunok azaldu gabe 
nola geundezke orduban, 
aunditze onen indar geyena 
arkitutzen bada gugan? 

Gure bigarren bizitegiyan 
izerdi asko irtenaz, 
jarraitu degu chit luzaroan 
ondo gaizki, posez, penaz; 
ondorengoen sorterri on au 
laztandutzen degu benaz; 
beste zenbaitek maitatuko du 
bañan, guk ainbat geyenaz. 

¡O Arjentina, erri gaztea! 
arairidik atzo ziñan aur, 
eta mundubak, zure aurrean, 
chapela erasten du gaur; 
nork daki zenbat igoko zeran 
emendik denbora labur; 
euskaldun denon biotzetikan 
¡agur!, ¡agur!, ¡agur!, ¡agur! 

